
KENANGAN: Pelajar FKAL UMSKAL, Dr. Suzillah (empat kiri) dan Azliena (tiga kiri) menaik taraf
kemudahan fizikal di Sekolah Rendah Agama Al-Lamudin, baru-baru ini.

‘Faith C Flourish’ naik taraf kemudahan
di Sekolah Rendah Agama Al-Lamudin

LABUAN: Usaha murni
sekumpulan mahasiswa Uni-
versiti Malaysia Sabah Kam-
pus Antarabangsa Labuan
(UMSKAL) melalui projek
Service-Learning Malaysia
(SULAM) bertajuk ‘Faith C
Flourish’ telah berjayamenaik
taraf kemudahan fizikal di Se-
kolah Rendah Agama (SRA)
Al-Lamudin, Kampung Sun-
gai Bedaun, baru-baru ini.
Majlis perasmiandan peny-
erahan projek komuniti itu
telah disempurnakan oleh
Guru Besar SRA Al-Lamudin,
Ustazah Azliena Md.Nor,
dalam satu majlis ringkas
namun cukup bermakna buat
warga pendidik dan para pela-
jar sekolah berkenaan.
Inisiatif berimpak tinggi
ini diterajui oleh mahasiswa
Tahun 3 bagi subjek Kewan-
gan Korporat Antarabangsa
di bawah Fakulti Kewangan
Antarabangsa Labuan, UM-
SKAL dengan kerjasama
strategik bersama pertubuhan
bukan kerajaan (NGO) tem-
patan, Persatuan Anak Muda
Labuan (PAMULA).
Menerusi projek ini, pasu-
kan pelajar telah berjayamen-
jalankan inisiatif pendanaan
awam dan berjaya mencapai
sasaran dermaan sebanyak
RM2,560.
Dana ini kemudiannya

dimanfaatkan sepenuhnya
untuk menyelesaikan masalah
kekurangan fasiliti asas di
sekolah berkenaan.

Antara penambahbaikan
fizikal yang telah dilaksana-
kan termasuklah pemasangan
papan tanda utama sekolah,
penyediaan limaunit rak buku
untuk kegunaandidalam bilik
darjah, pemasangan lampu
solar, serta pemberian carta
organisasi dan jadual takwim
yang baharu kepada pihak
sekolah.

Turut hadir memeriahkan
majlis bersejarah itu ialah
Yang Dipertua Pengerusi
Persatuan Ibu Bapa dan Guru
(PIBG)SRA Al-Lamudin, Ts.
Muhamed Zainal Mukthar;
Koordinator SULAM, Dr.
Suzillah Sidek; Exco Komu-
niti dan Kebajikan Persatuan
Anak Muda Labuan, Ustaz
Muhammad Nur Izzat; serta
Pengarah Projek Faith C
Flourish, Maxmilan Mathias
Edwin.

Maxmilan dibantu Alex-
ander Anak Sat, Harvard
Dennywee Willibrord, Jessie
Priska Tujin, Mohd Ikhmal
Reza Hussain, Nur Sazrini
Abdullah, Nur Yas I Reen
Isheka Mohd Usri, Nuraini
Junaini, Roziepa Sibin dan
Vishalini A/P Silvarajoo.

Pelaksanaan inisiatif keles-

tarian ini bukan sahaja ber-
matlamat untuk menyediakan
persekitaran pembelajaran
yang lebih selesa, selamat dan
kondusif buat murid-murid,
malah ia turut direka bentuk
agar selari dengan Matla-
mat Pembangunan Mampan
(SDG).

Projekiniberjaya mencapai
sasaran SDG 3 (Kesihatan
Baik dan Kesejahteraan),
SDG 4 (Pendidikan Berkual-
iti), SDG 11 (Bandar dan
Masyarakat Mampan), dan
jugaSDG 17 (Kerjasama demi
Matlamat).

Dalam pada itu, kolaboratif
erat antara pihak penguru-
san universiti, NGO belia
tempatan seperti PAMULA
dan pihak pengurusan se-
kolah membuktikan bahawa
gabungan tenaga dan seman-
gat kesukarelawanan mampu
membawa perubahan positif
yang berpanjangan kepadain-
stitusi pendidikan tempatan.

Dengansiapnya projek naik
taraf fasiliti ini, pihak sekolah
merakamkan setinggi-tinggi
penghargaan kepada barisan
mahasiswa FKAL UMSKAL
serta semua penderma awam
vang telah merealisasikan
hasrat warga SRA Al-Lamu-
din untuk menikmati suasana
pembelajaran yang lebih ceria
dan kondusif.

SUMMARIES

LABUAN: Usaha murni sekumpulan mahasiswa Universiti Malaysia Sabah Kampus Antarabangsa Labuan (UMSKAL) melalui
projek Service-Learning Malaysia (SULAM) bertajuk ‘Faith C Flourish’ telah berjaya menaik tarafkemudahan fizikal di Sekolah
Rendah Agama (SRA) Al-Lamudin, Kampung Sungai Bedaun, baru-baru ini. Majlis perasmian dan penyerahan projek komuniti
itu telah disempurnakan oleh Guru Besar SRA AAl-Lamudin, Ustazah Azliena Md. Nor, dalam satu majlis ringkas namun cukup
bermakna buat warga pendidik dan para pelajar sekolah berkenaan.

Provided for client's internal research purposes only. May not be further copied, distributed, sold or published in any form without the prior
consent of the copyright owner.



